
Azərbaycan: Nəzərdən keçirilmiş müddət ərzində Hesablama Palatası tərəfindən 

hazırlanmış rəy hesabatlarında planlaşdırılan xərclər, o cümlədən dövlət müəssisələrinə 

ayrılmalar haqqında müfəssəl məlumatlar dərc etməklə Azərbaycan əhəmiyyətli tərəqqi 

əldə etmişdir, bununla belə, hökumət dövlət müəssisələrinə ayrılmalar və bu 

müəssisələrin gəlirləri haqqında məlumatları büdcə sənədlərində qruplara ayırmalı və 

ətraflı məlumat verməlidir. Nəzərdən keçirilmiş müddət ərzində büdcə sənədləri 

ictimaiyyətə təqdim olunmuşdur və burada hökumətin gəlirləri, o cümlədən təbii 

sərvətlərdən daxil olan gəlirləri haqqında əhəmiyyətli dərəcədə dolğun məlumat öz əksini 

tapmışdır. Büdcə sənədlərində dövlət müəssisələrinə ayrılmaların və yaxud bu 

müəssisələrin gəlirlərinin tam olaraq təfsilatı ilə təqdim olunmamağına baxmayaraq, 

Azərbaycanın ali yoxlama qurumu olan Hesablama Palatası dövlət müəssisələrinə 

ayrılmalar haqqında daha ətraflı məlumatı dərc etməyə başlamışdır. Bütün dövlət 

müəssisələrinin audit yoxlamasından keçmiş hesabatları internet vasitəsilə geniş 

ictimaiyyətə təqdim olunmuşdur. Büdcə sənədlərində təqdim olunmuş informasiya 

ümumilikdə etibarlı olmuşdur. Ali yoxlama qurumu tərəfindən hökumətin illik icra 

olunmuş büdcəsinin bir hissəsi yoxlanılmışdır və qurumum hesabatları müvafiq müddət 

ərzində geniş ictimaiyyətə təqdim edilmişdir. Təbii sərvətlərin çıxarılması üzrə olan 

müqavilələrin imzalanması və yaxud lisenziyaların verilməsi zamanı hökumət tərəfindən 

nəzərə alınan meyarlar və proses, ümumilikdə qeyri-şəffaf olmuşdur və bu qanun, təlimat 

və yaxud ictimai sənədlərdə yalnız qismən qeyd edilmişdir. Qeyd olunan müqavilələrin 

imzalanması barədə başlıca informasiya ictimaiyyətə təqdim edilmişdir. Aşağıdakıları 

həyata keçirməklə Azərbaycanın maliyyə şəffaflığını daha da artırmaq olar: ali yoxlama 

qurumunun xüsusi müddət ərzində bütün nazirliklərdə və təşkilatlarda yoxlama aparmaq 

barədə planının hazırlanmasını təmin etmək, təbii sərvətlərin çıxarılması barədə 

müqavilələrin imzalanması və yaxud lisenziyaların verilməsi prosesini hərtərəfli şəkildə 

qanun və yaxud təlimatlarda müəyyən etmək və bu prosesə təcrübədə əməl etmək.        


